“Татар Суыксуы урта гомуми белем бирү мәктәбе”структур бүлекчәсе мәктәпкәчә белем бирү учреждениесе “Татар Суыксуы 
“Ромашка” балалар бакчасы”

Үткәрде: тәрбияче Галиуллина Айгөл Фаиз кызы

7 апрель 2014 ел


(беренче кечкенәләр төркеме өчен)

Максат: туп белән уен аша балаларның хәрәкәт эшчәнлеген активлаштыру; колоннада  бер – бер артлы йөрү күнекмәләрен ныгыту; бер кул белән туп ыргытуны ныгыту.
Материал: Зур, уртача, кечкенә туплар; лента; чикләвек; “Футбол” уены өчен капка.
Залга, бер кулына туп тотып, спортсмен Куян керә:
· Исәнмесез, балалар! Сез мине беләсезме? Мин уйнарга, физзарядка ясарга яратучы куян кызы – Шаян булам. Әле сез белми торгансыздыр: минем турында Шәүкәт абый Галиев бик матур шигырь язган бит. Тыңлап карагыз әле. (Куян сө
йли һәм шигырьнең сүзләренә туры китереп күнегүләр ясый.)
Куян күзләрен ача,

Тупка менеп баса!

Бер, ике, өч – утыра,

Бер, ике, өч – ул тора.

Я ботакка тотынып,

Ала тагын атынып.

Алан тулы төп тә төп,

Сикергәли дөп тә дөп...

(“Физзарядка ясый куян”.)

Матур шигырьме? Балалар, сез дә бик хәрәкәтләнергә, уйнарга яратасыз, шулаймы? Бүген без бергәләп туп белән уеннар уйнарбыз. Әйдәгез, минем белән ярышып карыйсызмы? Мин – үзем генә, ә сез барыгыз бергә – бер команда буласыз. Ике кәрзин куябыз. Аның берсе – сезгә, икенчесе – миңа. Әгәр ярышта сез җиңсәгез, сезнең кәрзингә бер чикләвек салырбыз, ә инде мин җиңсәм, минем кәрзингә бер чикләвек салыныр. Аннан соң бергәләшеп чикләвек белән сыйланырбыз.
Куян уен тәртипләрен аңлатып, балаларны уйната. 

1 нче уен. “Футбол”. Балалар колоннага басалар. Алар каршында киңлеге 60-65 см булган капка куела. Капканың икенче ягында Куян тора. Балалар капка аша Куянга тупны тәгәрәтәләр. Кемнең тубы, капкага бәрелмичә, Куянга барып җитә, аңа чикләвек бирелә. Куян да тупны балаларга тәгәрәтә. Әгәр аның тубы да капкага бәрелмичә балаларга барып җитсә, аның кәрзиненә дә чикләвек салына. Уен ахырында, ике кәрзиндәге чикләвекләрне санап, җиңүчене билгелиләр.

2 нче уен. “Төз атучылар”.  Балалар билгеләнгән сызыкка тезелеп басалар. Аларның каршында 2.5-5 м ераклыкта тасма сузыла. Балалар уң һәм сул кул белән ераклыкка тупны ыргыталар. Кем тупны тасмага кадәр ыргыта ала, ул җиңүче була.
3 нче уен. “Кем җитез”. Куян тупны өскә чөя. Туп идәнгә төшкәч, балалар аны тотып алырга тиешләр. Тупны тотарга өлгергән бала җиңүче була.

4 нче уен. “Тәмле тамак”. Балалар түгәрәккә басалар, Куян уртада. Куян төрле сүзләр әйтеп, тупны балаларга ыргыта. Ә балалар тупны ашамлык исемнәре әйтелгәндә генә тотарга тиешләр (алма, ипи, катык, конфет һ.б.) Әгәр инде ашамый торган әйберләр әйтелсә (туп, өстәл, машина һ.б.) тупны тотмыйлар. Кем тупны ялгыш тота, ул уеннан чыга. Уен шулай дәвам итә.

Куян. Балалар, әйдәгез бер уен уйнап алыйк. Уенның исеме “Эссе бәрәңге” дип атала. Хәзер түгәрәкләнеп басыйк. Туп “эссе бәрәңге” булыр. Без аны бер-беребезгә тиз-тиз тапшырырга тиеш. Кем тупны озаграк тотып тора, аның кулы “пешә” һәм ул уеннан чыга. 

Уйныйлар.

Алып баручы. Балалар, уйный-уйный арыдык та бугай. Әйдәгез, чикләвекләрне саныйк әле. 

Алып баручы. Менә хәзер чикләвекләрне ашасак та була. Әйдәгез, бергәләп чикләвек белән сыйланыйк. 
